ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2019 թվականի հունիսի 04-ի թիվ 1 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը` «ՏԿՏՏՆ-ՀԲՄԱՇՁԲ-2019/8Շ»
ՀՀ տրանսպորտի, կապի և տեղեկատվական տեխնոլոգիաների նախարարության կարիքների համար Շինարարական աշխատանքների ձեռքբերման նպատակով կազմակերպված «ՏԿՏՏՆ-ՀԲՄԱՇՁԲ-2019/8Շ» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ  ստացված հարցադրումը և դրա վերաբերյալ 2019թ. հունիսի 04-ին տրամադրված պարզաբանումը`

«ՏԿՏՏՆ-ՀԲՄԱՇՁԲ-2019/8Շ» ծածկագրով գնման ընթացակարգի 3-րդ չափաբաժնի վերաբերյալ (Մ-8, Վանաձոր (Մ-6 հատման կետ)-Դիլիջան միջպետական նշանակության ավտոճանապարհի կմ22+400-կմ33+500 հատվածի հիմնանորոգման աշխատանքներ)
Հարցադրում N 1 
1.Ներկայացված հատվածում ճանապարհային պատվածքը գտնվում է խիստ քայքայված վիճակում, բացակայում է ծածկի միաձուլությունը։
Պատասխան – Վերը նշված ճանապարհահատվածը կապիտալ վերանորոգվել է Լինսի հիմնադրամի միջոցներով, որտեղ նախատեսված են եղել իրականացնել երկշերտ ասֆալտաբետոն, խճային հիմք բիտումի տարածումով և ավազակոպճային շերտ: Ավտոճանապարհը կառուցվել է առանց որևէ շեղումների, ինչը վկայում են նշված ժամանակահատվածում կազմված ավարտական ակտերը:  Կատարվել են հանուկներ ճանապարհի գոյություն ունեցող ծածկից մինչև 500 մ քայլով և արդյունքները ներկայցված են նախագծի բացատրական բաժնում: Հանուկների տվյալներով առկա ճանապարհի վրա ասֆալտբետոնյա ծածկի հաստությունը տատանվում է 80-120 մմ: Առկա պահին քայքայված է ծածկի վերին շերտը, ինչը և նախատեսվում է վերականգնել: Ճանապարհային ծածկի վերին քայքայված շերտի ֆրեզավորումը և նոր շերտի կառուցումը տնտեսապես ամենանպատակահարմար նախագծային լուծումն է և ավելորդ ու լրացուցիչ գումարների վատնման անհրաժեշտություն չկա: 
Հարցադրում N 2 
2.Ֆրեզավորման հետևանքով ներքին շերտի վրա նոր շերտ տեղադրելով հնարավոր չէ ապահովել պատվածքի ամրությունը։
Անհրաժեշտ է վերանայել պատվածքի հիմնանորոգման ներկայացված տարբերակը, հակառակ դեպքում ոչ մի կապալառու կազմակերպություն չի կարող երաշխավորել նրա ծառայության ժամկետները, որը նախատեսված է նորմերով։

Պատասխան – Ինչպես արդեն նշվեց հարց 1-ի պատասխանում, առկա ճանապարհի ծածկը կապիտալ վերանորոգվել է նախկինում և հիմա նախատեսվում է ծածկի քայքայված վերին շերտը լիովին փոխարինել նորով: Ճանապարհի ծածկի պատվածքի ամրության խնդիր չկա, ինչը վկայում են ծածկի վրա նստվածքների բացակայությունը: 

Կապալառու կազմակերպությունները պետք է աշխատանքները իրականացնեն ըստ պահանջվող նորմատիվների և շինարարական աշխատանքների որակը հնարավոր է ստուգել նախատեսված լաբորատոր փորձարկումներով: Աշխատնքների ծառայության ժամկետի երաշխավորման միակ գրավականը շինարարական աշխատանքրը ըստ նորմատիվների և ըստ նախագծի իրականացնելն է: 
Հարցադրում N 3 
3.Ներկայացված նախագծում բացակայում է լայնական և երկայնական պրոֆիլերը։ 

Պատասխան – Թեկուզ և նախագծի բացատրական մասում նշված է, որ պահպանվում է ճանապարհի երկայնական և լայնական թեքությունները գոյություն ունեցողին համանման, այնուամենայնիվ նախագծում դրանք ներկայացված են: Կրկին անգամ ներկայացվում են էլէկտրոնային տաբերակով կվցած երկայնական և լայնական կտրվածքները
Հարցադրում N 4 
4.Արդյո՞ք նախատեսված է թափվածքների մաքրման աշխատանքներ, թե ոչ։
Պատասխան – Նախագծով նախատեսված են առկա թափվածքների մաքրում, որի ծավալները ներառված են հողային աշխատանքների հանույթ սյունակում:
Հարցադրում N 5 
5. Ձեր կողմից հայտարարված ՏԿՏՏՆ-ՀԲՄԱՇՁԲ-2019/8Շ ծածկագրով մրցույթի 3-րդ չափաբաժնով (Մ-8, Վանաձոր (Մ-6 հատման կետ)-Դիլիջան միջպետական նշանակության ավտոճանապարհի կմ22+400-կմ33+500 հատվածի հիմնանորոգման աշխատանքներ) ներկայացված ծավալաթերթ-նախահաշվի մեջ բացակայում են կողնակների ամրացման ծավալները։ 

Պատասխան – Վերը նշված ճանապարհահատվածի վրա նախատեսված է իրականացնել կողնակների հարթում ավտոգրեյդերով և կողնակների հարթում ձեռքով (արգելափակոցների հատվածում)

            Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
«ՏԿՏՏՆ-ՀԲՄԱՇՁԲ-2019/8Շ» ծածկագրով գնահատող հանձնաժողովի քարտուղար Արթուր Բաղդասարյանին:

